Төсөл


МОНГОЛ УЛСЫН УРТ ХУГАЦААНЫ БОДЛОГО “АЛСЫН ХАРАА 2050” -Т НЭМЭЛТ ӨӨРЧЛӨЛТ ОРУУЛАХ САНАЛ

10. СТАНДАРТ БА ХӨГЖИЛ

Стандартын мэдлэг
Зорилт 10.1. Чанарын дэд бүтэц /Стандартчилал, тохирлын үнэлгээ, хэмжил зүй/-д оролцогч талуудын чадавхыг бэхжүүлж, хөгжүүлнэ.

Зорилтыг хэрэгжүүлэх үе шат, хүрэх үр дүн

I үе шат (2021-2030): Чанарын дэд бүтцийн талаарх олон нийтийн мэдлэг, хандлагыг дээшлүүлэх үе

1. Чанарын дэд бүтцийн талаарх мэдлэг ойлголтыг бүх шатны боловсролын хөтөлбөрт тусгах арга хэмжээг хэрэгжүүлнэ. 
2. Чанарын дэд бүтцийн талаар мэргэшсэн сургагч багш нарыг бэлтгэнэ. 

3. Олон нийтэд чиглэсэн чанарын дэд бүтцийн талаарх мэдлэгийг дээшлүүлэх мэдээлэл, сурталчилгааны арга хэмжээг хэрэгжүүлнэ.

4. Чанарын дэд бүтцийн чиглэлээр олон улс, бус нутаг, гадаад орны ижил төстэй байгууллагуудтай сургалт, зөвлөх үйлчилгээ, мэргэжилтэн солилцох, мэргэшил дээшлүүлэх хөтөлбөр хэрэгжүүлнэ.
5. Хэмжил зүй, тохирлын болон итгэмжлэлийн үнэлгээний мэргэжилтнийг чадавхжуулж, олон улсад хүлээн зөвшөөрөгдсөн үнэлгээний ажилтныг бий болгох арга хэмжээг хэрэгжүүлнэ.

6. Хэмжил зүйн байгууллагын эрдэм шинжилгээний ажилтнуудыг бодлогоор дэмжин, бэлтгэнэ.
7. Стандарт, хэмжил зүйн байгууллагын сургалтын байгууллагыг өргөжүүлэн бэхжүүлнэ.

II үе шат (2031-2040): Чанарын дэд бүтцийн чиглэлээр сургалтын тогтолцоог боловсронгуй болгох, хөгжүүлэх үе

1. Их, дээд болон мэргэжлийн боловсролын тогтолцоонд стандартчилал, хэмжил зүйн мэргэжлийн индекс, кодчиллыг оруулах арга хэмжээг хэрэгжүүлнэ.
2. Чанарын дэд бүтцэд оролцогч байгууллагын хүний нөөцийн хэрэгцээ, шаардлагад тулгуурлан хангалттай ажилтан, албан хаагчийг бүрдүүлнэ.
3. Чанарын дэд бүтцийн чиглэлээр сургалтын үйлчилгээний төрөл, хэлбэрийг олон улсын нийтлэг жишигт нийцүүлэн хөгжүүлнэ.
III үе шат (2041-2050): Чанарын дэд бүтцэд оролцогч талуудын чадавхыг бэхжүүлэх үе

1. Чанарын дэд бүтцийн чиглэлээр төр, хувийн хэвшлийн хамтын ажиллагааг дэмжин хөгжүүлнэ.
2. Чанарын дэд бүтцийн чиглэлээр сургалт, зөвлөх үйлчилгээ, судалгааны ажлыг мэргэшсэн байгууллагуудаар гүйцэтгүүлэх нөхцөлийг бүрдүүлнэ.
3. Чанарын дэд бүтцийн оролцогч талуудын чадавх бэхэжсэн байна.
Чанарын дэд бүтцийн тогтолцоо
Зорилт 10.2. Стандартчилал, тохирлын үнэлгээ, хэмжил зүйн хууль, эрх зүйн орчинг сайжруулан,  төр, хувийн хэвшил, иргэний нийгмийн талуудын оролцоог хангасан  тогтолцоог бүрдүүлнэ.
Зорилтыг хэрэгжүүлэх үе шат, хүрэх үр дүн

I үе шат (2021-2030): Стандартчилал, тохирлын үнэлгээ, хэмжил зүйн хууль, эрх зүйг сайжруулах шинэчлэлийн үе

1. “Стандарт ба хөгжил” хөгжлийн зорилтот хөтөлбөрийг боловсруулан хэрэгжүүлнэ.

2. Стандартчилал, тохирлын үнэлгээ, хэмжил зүй, тохирлын үнэлгээний итгэмжлэлийн хууль тогтоомж, эрх зүйн баримт бичгүүдийг салбарын хөгжлийн чиг хандлагад нийцүүлэн шинэчилнэ. 

II үе шат (2031-2040): Чанарын дэд бүтцийн тогтолцооны шинэчлэлийг хэрэгжүүлэх үе

1. Стандартчиллын баримт бичиг боловсруулах, батлах, сайжруулах, хэрэгжүүлэх шатанд сонирхогч талууд, иргэдийн оролцооны эрх үүргийг сайжруулна. 
2. Зах зээлийн хяналтын тогтолцоог олон улсын жишигт нийцүүлэн хөгжүүлнэ.
3. Хэмжил зүй, сорилт туршилт, баталгаажуулалтын мэргэшсэн байгууллага, лабораториудыг шинээр бий болгож чадавхжуулна. 
4. Хэмжил зүйн болон стандартчиллын судалгаа шинжилгээний хүрээлэн байгуулж хөгжүүлнэ. 
5. Тохирлын үнэлгээ, хэмжил зүйн зарим чиг үүргийг төр, хувийн хэвшил, төрийн бус мэргэшсэн байгууллагуудаар гүйцэтгүүлж төрийн үйлчилгээний төвлөрлийг сааруулна.

III үе шат (2041-2050): Төр, хувийн хэвшил, иргэний нийгмийн талуудын оролцоон дээр тулгуурласан чанарын дэд бүтцийн тогтолцоо бэхжих үе

1. Монгол Улсын хөгжлийн бодлого, чиглэл, олон улсын нийтлэг чиг хандлагад нийцсэн чанарын дэд бүтэц бүрдсэн байна.
Чанарын дэд бүтэц-шинжлэх ухаан
Зорилт 10.3. Чанарын дэд бүтцийг шинжлэх ухаан, дэвшилтэт технологи, инновацид тулгуурлан хөгжүүлнэ.

Зорилтыг хэрэгжүүлэх үе шат, хүрэх үр дүн

I үе шат (2021-2030):  Стандартчилал, хэмжил зүйн салбарын дэд бүтэц, техникийн чадавхыг сайжруулах үе

1. Үндэсний стандартын шинжлэх ухаан, техникийн түвшинг дээшлүүлнэ.

2. Улсын, анхдагч болон ажлын эталон, стандартчилсан загварыг олон улсын жишгийн дагуу хөгжүүлэх төсөл, хөтөлбөрийг хэрэгжүүлнэ.
3. Хэмжил зүйн салбарын бүтцийг оновчтой зохион байгуулж, мэргэжлийн байгууллагыг дэмжиж, бүсчилэн хөгжүүлэх замаар ажил үйлчилгээний хамрах хүрээг өргөтгөнө. 

4. Баталгаажуулалтын байгууллагын техникийн чадавхыг дээшлүүлж, хамрах хүрээг өргөжүүлнэ. 
5. Сорилт туршилт, сорьцын хяналтын лабораторийн техникийн чадавхыг нэмэгдүүлнэ. 
6. Хэмжил зүйн мэргэжлийн байгууллагын шалгалт тохируулга, баталгаажуулалтын лабораториудыг шинээр байгуулна. 
7. Хэмжлийн улсын эталон, стандартчилсан загварыг хөгжүүлэх талаар эрдэм шинжилгээ, судалгааны ажлыг их дээд сургуулиудтай хамтран зохион байгуулж, инновац, шинэ санааг дэмжинэ.

II үе шат (2031-2040): Чанарын дэд бүтцийг шинжлэх ухаан дэвшилтэт технологид үндэслэн хөгжүүлэх үе

1. Улсын, анхдагч болон ажлын эталон, стандартчилсан загварыг олон улсын жишгийн дагуу хөгжүүлэх төсөл, хөтөлбөрийг үе шаттай хэрэгжүүлнэ.
2. Сорилт туршилт, сорьцын хяналтын лабораторийг олон улсын жишигт нийцүүлэн хөгжүүлнэ. 
3. Хэмжил зүйн хүрээлэнгийн зориулалт бүхий шинэ барилга байгууламжтай болно. 

4. Үйлдвэрлэлийн хэмжил зүйн нэгж дамжуулалтын тасралтгүй байдлыг хангах, хөгжүүлэхэд дэмжлэг үзүүлнэ.

III үе шат (2041-2050): Дэвшилтэт технологи, инновацид тулгуурласан чанарын дэд бүтцийг бэхжүүлэх үе

1. Улсын, анхдагч болон ажлын эталон, стандартчилсан загварыг олон улсын жишгийн дагуу хөгжүүлэх төсөл, хөтөлбөрийг үе шаттай хэрэгжүүлж, нэгж дамжуулалтын тасралтгүй байдлыг бүрдүүлнэ. 
Олон улсад хүлээн хүлээн зөвшөөрөгдсөн стандарт, хэмжил зүй
Зорилт 10.4. Үндэсний стандарт болон тохирлын үнэлгээ, эталоны хэмжил, шалгалт тохируулгын үр дүнг олон улсад харилцан хүлээн зөвшөөрүүлнэ.

Зорилтыг хэрэгжүүлэх үе шат, хүрэх үр дүн

I үе шат (2021-2030): Чанарын бүтцийн чиглэлээр гадаад хамтын ажиллагааг өргөжүүлэх үе.

1. Олон улсын байгууллагын гишүүнчлэл, үйл ажиллагааны статусаа нэмэгдүүлнэ.
2. Олон улс, бүс нутаг, гадаад орны ижил түвшний байгууллагатай хамтын ажиллагааг өргөжүүлнэ.
3. Тохирлын үнэлгээний болон шалгалт тохируулгын хэмжлийн үр дүнг харилцан хүлээн зөвшөөрөх хэлэлцээрт нэгдсэн хүрээг өргөжүүлнэ.
4. Хэмжих хэрэгслийн загварыг турших, батлах үйл ажиллагаанд Хууль эрхийн хэмжил зүйн олон улсын байгууллага (OIML CS)-ийн  тогтолцоог нэвтрүүлнэ. 
II үе шат (2031-2040): Олон улсын байгууллагын харилцан хүлээн зөвшөөрөх хэлэлцээрийг хэрэгжүүлэх үе

1. Олон улсад хүлээн зөвшөөрөгдсөн шалгалт тохируулга, сорилт туршилт, хэмжлийн төрөл, чадавхыг нэмэгдүүлнэ.
2. Тохирлын үнэлгээний үр дүнг харилцан хүлээн зөвшөөрөх хэлэлцээрийн хэрэгжилтийг тогтвортой хангана.
3. Үндэсний итгэмжлэлийн байгууллагын үйл ажиллагааг бүхий л талаар дэмжин, итгэмжлэлийн хамрах хүрээг өргөжүүлнэ.
III үе шат (2041-2050):  Чанарын дэд бүтцийн тогтолцоо бэхжих үе

1. Худалдаан дахь техникийн саад тотгорын тухай хэлэлцээрийн хэрэгжилтийг хангахад чанарын дэд бүтцээр дэмжлэг үзүүлнэ.
Дижитал хөгжил
Зорилт 10.5. Чанарын дэд бүтцийн цахимжуулалтыг эрчимжүүлж, дижитал шилжилтийг нэвтрүүлнэ.

Зорилтыг хэрэгжүүлэх үе шат, хүрэх үр дүн

I үе шат (2021-2030): Чанарын дэд бүтцийг цахимжуулах үе

1. Стандартчилал, тохирлын үнэлгээ, хэмжил зүйн үйлчилгээ, үйл ажиллагааг цахимжуулж, мэдээллийн нэгдсэн санг бүрдүүлж хөгжүүлнэ.
2. Чанарын дэд бүтцэд дижиталчиллыг нэвтрүүлэх төсөл хөтөлбөр хэрэгжүүлнэ. 
II үе шат (2031-2040): Дижитал чанарын дэд бүтцийг хөгжүүлэх үе

1. Дижиталчлалын хүрээнд чанарын дэд бүтцийн оролцогч талуудын үйл ажиллагааны уялдаа холбоо, техник технологийн нийцлийг хангана.
2. Стандартчилал, тохирлын үнэлгээ, хэмжил зүйн салбарт дижитал шилжилтийг нэвтрүүлнэ.
III үе шат (2041-2050): Дижитал чанарын дэд бүтэц бэхжих үе

1. Чанарын дэд бүтцэд дижиталчлал бүрэн нэвтэрнэ.

Стандарттай Монгол

Зорилт 10.6. Стандарт, техникийн зохицуулалтын хэрэгжилт, хэмжлийн нэгдмэл байдлыг хангуулна. 
Зорилтыг хэрэгжүүлэх үе шат, хүрэх үр дүн
I үе шат (2021-2030): Стандарт, техникийн зохицуулалт, тохирлын үнэлгээ, хэмжлийн нэгдмэл байдлыг хангах үйл явцыг сайжруулах үе

1. Стандарт, техникийн зохицуулалтын үзүүлэлт, шаардлагыг нь олон улс, бүс нутаг, гадаад орны дэвшилтэт стандартын шаардлагад нийцүүлэх бодлогыг тууштай хэрэгжүүлнэ.
2. Хүн, малын эрүүл мэнд, хүрээлэн байгаа орчин, бүтээгдэхүүний стандартын чанар, аюулгүйн үзүүлэлтийн шаардлагыг олон улсын стандартад нийцүүлэн дээшлүүлнэ.

3. Чанар, аюулгүйн үзүүлэлт, хэмжлийн нэгдмэл байдлыг тогтоох сорилт, шинжилгээ, шалгах аргын стандартыг олон улсын стандартад нийцүүлэн сайжруулна.

4. Хүний эрүүл мэнд, хүрээлэн байгаа орчин, аюулгүй байдлыг хангахтай холбогдолтой бүтээгдэхүүний техникийн зохицуулалтыг гаргах чиглэл тогтоон хэрэгжүүлнэ.

5. Үнэт металлын сорьц тогтоох, эрдэнийн чулуу тодорхойлох  лабораторийн техникийн чадавхыг дээшлүүлнэ.
6. Стандарт, техникийн зохицуулалтын хэрэгжилт, тохирлын үнэлгээ, хэмжих хэрэгсэлийн шалгалт, баталгаажуулалт, үнэт металлын сорьц тогтоох, тэдгээрт хяналт тавих төр, хувийн хэвшил, төрийн бус байгууллагуудын чиг үүргийг оновчтой болгоно.
7. Стандарт, техникийн зохицуулалт боловсруулахад сонирхогч байгууллага, иргэдийн оролцоо, саналыг авах үйл явцыг сайжруулна. 

II үе шат (2031-2040): Стандартчилал, тохирлын үнэлгээ, хэмжил зүйг хөгжүүлэх үе

1. Стандарт, техникийн зохицуулалтын шинжлэх ухаан, техникийн түвшинг дээшлүүлнэ.

2. Хэмжлийн нэгдмэл байдлыг хангах ажил үйлчилгээний хамрах хүрээг өргөтгөж, шинжлэх ухаан, техникийн түвшинг дээшлүүлнэ.

3. Бүтээгдэхүүн, үйлчилгээний чанар, аюулгүй байдлыг хангаж, баталгаажуулалтын хамрах хүрээг өргөтгөнө.

4. Стандартчилал, хэмжил зүйн төрийн үйлчилгээний төвлөрлийг сааруулна.
III үе шат (2041-2050): Стандартчилал, тохирлын үнэлгээ, хэмжил зүйн тогтолцоо бэхжих үе. 

1. Хүн, малын эрүүл мэнд, хүрээлэн байгаа орчин, бүтээгдэхүүн, үйлчилгээний чанар, аюулгүй байдал, хэмжлийн нэгдмэл байдлыг хангах тогтолцоо дээшилнэ.

